
Perjanjian ini dibuat pada.........haribulan.........................tahun 20 
ANTARA 
UNIVERSITI PUTRA MALAYSIA, (selepas ini dirujuk sebagai “UPM”) sebuah Institusi Pengajian Tinggi Awam yang ditubuhkan di bawah Akta Universiti dan Kolej Universiti 1971 [Akta 30] Undang-Undang Malaysia yang beralamat di 43400 UPM Serdang, Selangor Darul Ehsan seperti dinyatakan dalam Jadual A (1)(kemudian  daripada ini dirujuk sebagai “UPM”) bagi suatu Pihak 
DAN 
SILA MASUKKAN NAMA SYARIKAT ( No. Pendaftaran Syarikat :.......................) sebuah syarikat yang telah didaftarkan di bawah Akta Syarikat 2016 yang dinyatakan dalam Jadual A(2) (kemudian daripada ini disebut sebagai “Kontraktor”) sebagai Pihak yang satu lagi. 
UPM dan Kontraktor secara individu boleh dirujuk sebagai “Pihak” dan secara bersama dirujuk sebagai “Pihak-Pihak”. 
BAHAWASANYA 
[bookmark: _Hlk175240104]Berdasarkan Surat Setuju Terima bertarikh (SILA MASUKKAN TARIKH SURAT SETUJU TERIMA) yang telah ditandatangani oleh Kontraktor pada (SILA MASUKKAN TARIKH TANDATANGAN KONTRAKTOR)  (Lampiran A), UPM berhasrat untuk melantik Kontraktor bagi mendapatkan Perjanjian Perkhidmatan Penyewaan Mesin Penapis Air untuk kegunaan di (SILA NYATAKAN NAMA PTJ),  Universiti Putra Malaysia. Kontraktor telah bersetuju untuk melaksanakan Perkhidmatan kepada UPM tertakluk kepada terma-terma dan syarat-syarat dalam Perjanjian ini.

PIHAK-PIHAK TELAH BERSETUJU seperti yang berikut:
KLAUSA 1
TAKRIF, TAFSIRAN DAN KESELURUHAN PERJANJIAN
1.1	Takrif
Dalam Perjanjian ini, melainkan jika konteksnya mengkehendaki sebaliknya dan jika digunakan dalam atau berkenaan dengan Perjanjian ini, perkataan-perkataan di bawah hendaklah mempunyai makna yang diberikan seperti berikut:
“UPM”	bermaksud Universiti Putra Malaysia yang bagi tujuan perjanjian ini diwakili oleh (SILA MASUKKAN NAMA PTJ) yang diberi kuasa secara bertulis UPM untuk mentadbir Perjanjian ini;
“Kontraktor”	bermaksud pihak yang dinyatakan dalam Jadual A (2) dan hendaklah termasuk wasi-wasi, pentadbir-pentadbir, pengganti-pengganti dan penerima-penerima pindah milik perniagaan tersebut;
“Waktu bekerja” 	bermaksud waktu pejabat UPM iaitu dari jam 8.00 pagi hingga 5.00 petang setiap hari Isnin hingga hari Jumaat.  Cuti am dan cuti umum adalah disifatkan sebagai hari tidak bekerja; 
“Perjanjian”		bermaksud Perjanjian ini;
“Lokasi”	bermaksud tempat mesin penapis air ditempatkan sepertimana yang diperihalkan di Lampiran C Perjanjian ini;
“Peralatan” 	bermaksud mesin penapis air  yang mempunyai spesifikasi yang diperihalkan dalam Lampiran B Perjanjian ini dan hendaklah termasuk semua penggantian, pembaharuan atau penambahan yang dibuat dari semasa ke semasa terhadap mesin penapis air  tersebut atau mana-mana bahagian daripadanya serta sebarang aksesori yang ditambah kepada mesin penapis air tersebut; 

“Penyelenggaraan”	bermaksud kerja-kerja penyelenggaraan dan pembaikan Peralatan sepertimana yang diperihalkan dalam Lampiran D Perjanjian ini; 
“Perkhidmatan”	bermaksud perkhidmatan penyewaan dan penyelenggaraan mesin penapis air baharu yang mempunyai spesifikasi yang diperihalkan dalam Lampiran B untuk (SILA NYATAKAN NAMA PTJ),  Universiti Putra Malaysia; dan 
“Pejabat Pembayar”	bermaksud Pejabat Bursar, Universiti Putra Malaysia.

1.2 Tafsiran
(a) Apa-apa jadual, lampiran, apendiks, dokumen,gambar, rajah, carta, graf, nota atau penerangan yang dirujuk dalam Perjanjian ini dan apa-apa pindaan, perubahan, penambahan atau modifikasi bertulis padanya hendaklah ditafsirkan dan dibaca sebagai sebahagian dari Perjanjian ini;
(b) Rujukan kepada Klausa atau Fasal hendaklah bermaksud rujukan kepada Klausa-Klausa atau Fasal-Fasal dalam Perjanjian ini;
(c) Semua rujukan terhadap peruntukan-peruntukan dalam apa-apa Akta, Peraturan-Peraturan, Kaedah-Kaedah, Enakmen, Ordinan,  undang-undang, Undang-Undang Kecil, Perintah, Arahan Keselamatan UPM, Arahan dan Surat Pekeliling Perkhidmatan, Arahan dan Surat Pekeliling Perbendaharaan dan lain-lain Arahan UPM hendaklah termasuk peruntukan yang dipinda, dipotong, digantikan, diubah, dicetak semula atau digubal semula;
(d) Penyataan "Perjanjian", “Kontrak“ atau penyataan lain yang sama hendaklah mengandungi klausa yang terkandung dalam Perjanjian ini dan termasuk apa-apa pindaan, perubahan, penambahan atau modifikasi dan perjanjian tambahan secara bertulis padanya;
(e) Perkataan “termasuk” hendaklah memberikan makna atau tafsiran apa-apa perkara lain berkenaan dengan Perjanjian atau Perkhidmatan selain dari perkara-perkara yang dinyatakan selepas perkataan itu dan perkara-perkara yang dinyatakan selepas perkataan itu adalah antara atau sebahagian dari contoh-contoh mengikut mana yang berkenaan;
(f) Perkataan "undang-undang" ertinya mana-mana undang-undang bertulis semasa, akan datang dan apa-apa Perlembagaan, Dekri, Penghakiman atau Perundangan, Peraturan-Peraturan, Perintah, Kaedah-Kaedah, Ordinan, Undang-undang Kecil atau Arahan yang dipinda dari semasa ke semasa;
(g) Semua rujukan terhadap hari, bulan atau tahun hendaklah termasuk hari dan waktu bekerja biasa UPM, hari Sabtu dan Ahad dan hari kelepasan am negeri-negeri yang berkenaan melainkan dinyatakan sebaliknya atau sebagaimana yang dipersetujui secara bertulis oleh UPM; 
(h) Perkataan "secara bertulis" ertinya suatu arahan suratan dalam bentuk bertulis yang diberikan, dikemukakan atau diserahkan secara rasmi antara Pihak-Pihak; 
(i) Tajuk kepada mana-mana Klausa atau Fasal dalam Perjanjian ini adalah sebagai rujukan dan kemudahan sahaja dan tidak memberikan apa-apa kesan kepada tafsiran dan pengertian Klausa atau Fasal tersebut; dan
(j) Apa-apa istilah teknikal yang tidak ditakrifkan dalam Perjanjian ini hendaklah ditafsirkan mengikut penggunaan atau takrif yang biasa digunakan dalam industri atau profesion yang berkenaan.

1.3	Keseluruhan Perjanjian
1.3.1	Perjanjian ini mengandungi keseluruhan persetujuan dan persefahaman di antara Pihak-Pihak berkenaan dengan Perkhidmatan dan mengatasi serta membatalkan keseluruhan mana-mana perjanjian, kontrak, representasi, persetujuan, surat rundingan, persefahaman, syarat-syarat dan terma-terma terdahulu sebelum Perjanjian ini berkuatkuasa sama ada secara langsung atau tidak langsung, atau sama ada secara lisan atau bertulis, di antara Pihak-Pihak terhadap atau berkaitan dengan Perkhidmatan atau perkara-perkara yang melibatkan Perkhidmatan dalam Perjanjian ini. 
1.3.2	Jika terdapat apa-apa percanggahan antara terma-terma dan syarat-syarat dalam Perjanjian ini dengan Surat Setuju Terima dalam Lampiran A, terma-terma dan syarat-syarat dalam Perjanjian ini hendaklah mengatasi setakat mana percanggahan itu.

KLAUSA 2
SKOP PERKHIDMATAN
2.1	Kontraktor hendaklah :-
(a)	menyewakan Peralatan kepada UPM mengikut spesifikasi seperti yang dipersetujui oleh Pihak-Pihak dan ditempatkan di Lokasi; 
(b)	mengendalikan Penyelenggaraan Peralatan seperti yang dipersetujui oleh Pihak-Pihak; dan
(c)	melaksanakan apa-apa perkara lain yang melibatkan Perkhidmatan seperti yang diarahkan secara bertulis oleh UPM dari masa ke semasa dan dipersetujui oleh Pihak-Pihak sebelum dilaksanakan.
2.2	Sebarang perubahan pada skop perkhidmatan di bawah Perjanjian ini, Pihak-Pihak hendaklah dimaklumkan secara bertulis kepada Pihak yang satu lagi dan perubahan tersebut hendaklah dipersetujui oleh Pihak-Pihak sebelum dilaksanakan.  
KLAUSA 3
TEMPOH DAN PELANJUTAN PERJANJIAN
3.1	Tempoh Perjanjian
	Perjanjian ini adalah bagi tempoh yang dinyatakan dalam Butiran 1 Jadual B (kemudian dari ini dirujuk sebagai "Tempoh Perjanjian") dan tanpa mengambil kira tarikh Perjanjian ini ditandatangani, Perjanjian ini hendaklah dianggap telah mula berkuatkuasa mulai tarikh yang dinyatakan dalam Butiran 2 Jadual B (kemudian daripada ini dirujuk sebagai "Tarikh Berkuatkuasa") hingga tarikh yang dinyatakan dalam Butiran 3 Jadual B (kemudian daripada ini dirujuk sebagai "Tarikh Penamatan").
3.2 	Pelanjutan Perjanjian
Tempoh Perjanjian ini boleh dilanjutkan kepada satu tempoh yang dipersetujui bersama oleh Pihak-Pihak dan pelanjutan Tempoh Perjanjian ini hendaklah dibuat secara bertulis oleh Kontraktor kepada UPM dalam tempoh tiga (3) bulan sebelum tamatnya Tempoh Perjanjian dan UPM mempunyai budi bicara mutlak untuk menentukan pelanjutan Tempoh Perjanjian tersebut.  Sebarang perubahan kepada terma-terma dan syarat-syarat Perjanjian adalah tertakluk kepada persetujuan Pihak-Pihak.

KLAUSA 4
NILAI PERJANJIAN
4.1	Tertakluk kepada Kontraktor memenuhi semua terma-terma dan syarat-syarat dalam Perjanjian ini, UPM hendaklah:- 
(a) sebagai ganjaran kepada Perkhidmatan yang dilaksanakan oleh Kontraktor, membayar sewa bulanan seperti yang dinyatakan dalam Jadual C(1)(a) (kemudian daripada ini dirujuk sebagai ‘Bayaran Bulanan‘) yang menjadikan nilai keseluruhan Perjanjian ini yang dinyatakan dalam Jadual C (1)(b) (kemudian daripada ini dirujuk sebagai “Nilai Perjanjian“);  
(b) membuat pembayaran kepada Kontraktor mengikut Klausa 5 Perjanjian ini.
4.2	Nilai Perjanjian yang dinyatakan dalam subklausa 4.1 adalah tetap dan tiada apa-apa kenaikan atau perubahan harga Perkhidmatan boleh dibuat oleh Kontraktor kecuali jika telah dipersetujui secara bertulis oleh UPM.

KLAUSA 5
PEMBAYARAN

5.1	Pembayaran Nilai Perjanjian hendaklah dibuat dalam Ringgit Malaysia kepada Kontraktor dalam akaun bank Kontraktor. 
5.2 	Pembayaran Nilai Perjanjian akan dibuat oleh UPM dalam tempoh empat belas (14) hari setelah Kontraktor mengemukakan dokumen-dokumen lengkap seperti yang disenaraikan di bawah dalam satu (1) salinan termasuk salinan asal: 
(a) 	invois Kontraktor yang lengkap telah ditandatangani serta disahkan UPM; dan 
(b)	apa-apa dokumen lain yang dimohon oleh UPM.
5.3 	Sekiranya bayaran Perkhidmatan diproses menggunakan sistem e-Perolehan, Kontraktor bersetuju bahawa bayaran perkhidmatan akan dikenakan daripada Nilai Perjanjian dan hendaklah ditanggung sepenuhnya oleh Kontraktor melalui pemotongan, tolakan (set-off)  atau pengurangan daripada Nilai Perjanjian yang mana berkaitan seperti di bawah:-
(a)	potongan bayaran transaksi sebanyak kosong perpuluhan lapan peratus (0.8%) akan dikenakan ke atas Perjanjian yang melibatkan hanya sekali bayaran (one-time payment) dan yang melibatkan beberapa kali pembayaran (multiple payment).

5.4	Pembayaran Nilai Perjanjian oleh UPM kepada Kontraktor tidak mengecualikan Kontraktor terhadap mana-mana terma-terma dan syarat-syarat di dalam Perjanjian ini. 
5.5 	Dokumen-dokumen yang dinyatakan pada subklausa 5.2 hendaklah diserahkan kepada (SILA NYATAKAN NAMA PTJ), UPM untuk disemak dan disahkan seterusnya dimajukan kepada Pejabat Pembayar untuk bayaran. 
5.6 	Sebarang isu yang timbul di antara Kontraktor dengan mana-mana pihak ketiga termasuk yang melibatkan pembayaran dalam Perjanjian ini adalah di luar tanggungjawab UPM. 
5.7	Walau apa pun yang dinyatakan dalam Klausa ini, tanpa menjejaskan hak-hak lain UPM dalam Perjanjian ini, UPM sentiasa berhak untuk membuat tolakan (set-off) seperti dinyatakan dalam Klausa 12 Perjanjian ini.

KLAUSA 6
BON PELAKSANAAN (Jika berkaitan)
6.1 Jika :-
(a) Nilai Perjanjian melebihi RM200,000.00 dan kurang dari RM500,000.00 dalam tempoh dua belas (12) bulan atau kurang, Kontraktor hendaklah mengemukakan Bon Pelaksanaan yang nilainya adalah 2.5% daripada Nilai Perjanjian;
(b) Nilai Perjanjian melebihi RM500,000.00 dalam tempoh dua belas (12) bulan atau kurang, Kontraktor hendaklah mengemukakan bersama-sama dengan Surat Setuju Terima, Bon Pelaksanaan yang nilainya adalah 5% daripada Nilai Perjanjian; atau
(c) Perkhidmatan adalah secara kontrak bermasa (periodic contract) yang berkuat kuasa dalam tempoh dua puluh empat (24) bulan atau lebih, peratus dan pengiraan nilai Bon Pelaksanaan dalam Klausa ini hendaklah dikira mengikut anggaran Nilai Perjanjian setahun sahaja. Walaubagaimanapun, Bon Pelaksanaan yang dikemukakan oleh Kontraktor hendaklah meliputi keseluruhan tempoh kontrak bermasa.
6.2	Bon Perlaksanaan mengikut mana yang berkenaan, seperti yang dinyatakan di Klausa 6.1, hendaklah dikemukakan dalam Ringgit Malaysia (RM) dari bank-bank atau institusi-institusi kewangan dalam bentuk :-
(a)	Jaminan Bank atau Kontrak Kewangan yang dikeluarkan oleh Bank atau Kontrak Kewangan berlesen di bawah Akta Bank dan Institusi Kewangan 1989 [Akta 372 ] yang beroperasi di Malaysia; 
(b)	Jaminan Bank Islam yang dikeluarkan oleh bank-bank berlesen di bawah Akta Bank Islam 1983 [Akta 276] yang beroperasi di Malaysia; 
(c)	Jaminan Insurans yang dikeluarkan oleh syarikat-syarikat insurans yang berlesen di bawah Akta Insurans 1996 [Akta 553] yang beroperasi di Malaysia;
(d)	Jaminan Takaful yang dikeluarkan oleh Syarikat Takaful yang berlesen di bawah Akta Takaful 1984 [Akta 312]; atau
(e)	Jaminan yang dikeluarkan oleh Bank Pembangunan Malaysia Berhad (PNMB) dan Bank Perusahaan Kecil dan Sederhana Malaysia (SME Bank) yang beroperasi di Malaysia,yang diluluskan oleh UPM dan yang tidak boleh batal dengan nilai dan peratusan dari Nilai Perjanjian yang dinyatakan dalam Jadual D dalam tempoh empat belas (14) hari dari tarikh Surat Setuju Terima yang dinyatakan dalam Lampiran A atau dalam apa-apa tempoh yang dipersetujui secara bertulis oleh UPM, sebagai jaminan bahawa Kontraktor tidak akan melanggar dan akan mematuhimana-mana terma-terma dan syarat-syarat Perjanjian ini dan, selain remedi yang diberikan kepada UPM dalam Perjanjian ini, UPM berhak mengambil atau merampas keseluruhan atau sebahagian jumlah wang dalam Bon Pelaksanaan tersebut bagi apa-apa pelanggaran terma-terma dan syarat-syarat dalam Perjanjian ini dan/atau jika Perjanjian ini ditamatkan sebelum Tarikh Penamatan tanpa menyentuh apa-apa hak lain UPM dalam Perjanjian ini.
6.3	Nilai Bon Pelaksanaan tersebut hendaklah sentiasa tetap seperti yang dinyatakan dalam Klausa 6.1 dan Klausa 6.2 dan hendaklah berkuatkuasa selama dua belas (12) bulan selepas Tarikh Penamatan atau selepas obligasi terakhir, mengikut mana yang berkenaan. 
6.4	Jika jumlah wang dalam Bon Pelaksanaan—	
(a) diambil atau dirampas secara keseluruhan darinya, Kontraktor hendaklah menggantikan Bon Pelaksanaan itu dengan Bon Pelaksanaan baru sebagai gantian kepada keseluruhan jumlah wang dalam Bon Pelaksanaan yang diambil atau dirampas mengikut Klausa 6.2 dan 6.3; atau
(b) diambil atau dirampas sebahagian darinya, Kontraktor hendaklah mengemukakan Bon Pelaksanaan baru sebagai gantian kepada bahagian jumlah wang dalam Bon Pelaksanaan yang diambil atau dirampas mengikut Klausa 6.2 dan 6.3.
6.5	Bon Pelaksanaan hendaklah dilampirkan bersama-sama dengan Perjanjian ini seperti di Jadual D(i) dan akan dikembalikan kepada Kontraktor selepas tempoh yang dinyatakan dalam Klausa 6.3 dan tertakluk kepada apa-apa pindaan, pengubahsuaian, pengurangan atau potongan yang boleh dibuat oleh UPM mengikut syarat-syarat dan terma-terma dalam Perjanjian ini berhubung dengan apa-apa pelanggaran terma-terma atau syarat-syarat yang dilakukan oleh Kontraktor.
6.6	Klausa ini hanya terpakai sekiranya terdapat keperluan untuk bon pelaksanaan diperlukan bagi tujuan pelaksanaan Perjanjian ini.

KLAUSA 7
HAKMILIK DOKUMEN PERJANJIAN

Dokumen asal Perjanjian ini adalah berada di bawah pengawasan UPM dan akan dibekalkan kepada Kontraktor satu (1) salinan Perjanjian ini yang telah ditandatangani.

KLAUSA 8
[bookmark: _Toc178026871]REPRESENTASI DAN WARANTI

8.1	Kontraktor hendaklah melaksanakan tugas-tugas dan tanggungjawab-tanggungjawabnya dalam Perjanjian ini dengan penuh tanggungjawab, tekun, cekap dan dengan ini merepresentasi dan mewarantikan kepada UPM bahawa:
(a)	ia adalah sebuah syarikat yang ditubuhkan di bawah undang-undang Malaysia;
(b)	ia mempunyai kuasa dan kapasiti di sisi undang-undang untuk memasuki dan melaksanakan obligasi-obligasinya di dalam Perjanjian ini dan untuk menjalankan apa-apa transaksi dan perniagaannya sebagaimana yang dihasratkan oleh Perjanjian ini;
(c)	ia telah didaftarkan di bawah Kementerian Kewangan Malaysia dan Bahagian Perolehan, Pejabat Bendahari UPM bagi melaksanakan kewajipan-kewajipannya di dalam Perjanjian ini; 
(d) pada Tarikh Berkuatkuasa—
(i)	jika Kontraktor adalah sebuah syarikat yang ditubuhkan di bawah Akta Syarikat 2016 [Akta 777], pelaksanaan atau perjalanan Perjanjian ini tidak menyalahi atau melanggar dalam apa jua cara sekalipun peruntukan atau apa-apa perkara berkenaan dengan Memorandum dan Artikel Pertubuhannya atau apa-apa dokumen atau perjanjian yang mengikatnya atau asetnya; atau
(ii) 	jika Kontraktor adalah sebuah syarikat yang ditubuhkan di bawah Akta Pendaftaran Perniagaan 1956 [Akta 197], pelaksanaan atau perjalanan Perjanjian ini tidak menyalahi atau melanggar dalam apa jua cara sekalipun apa-apa dokumen atau perjanjian yang mengikatnya atau asetnya; 
(e)	tiada sebarang tindakan undang-undang, tuntutan cukai, timbang tara, pertikaian atau prosiding yang sedang berjalan atau akan berjalan yang pada pengetahuannya akan memberi kesan negatif terhadap keupayaan kewangan atau tanggungjawabnya di bawah Perjanjian ini;
(f)	ia telah mengambil langkah yang patut dan perlu untuk membolehkannya menandatangani Perjanjian ini dan seterusnya melaksanakan klausa, terma, syarat dan peruntukan yang terkandung di dalam Perjanjian ini;
(g)	Perjanjian ini merupakan suatu obligasi yang sahih, sah dari segi perundangan dan mengikat dan boleh dikuatkuasakan menurut syarat-syarat dan terma-terma dalam Perjanjian ini; 
(h)	ia mempunyai kemahiran dan kepakaran bagi melaksanakan tugas-tugas dan kewajipan-kewajipan di bawah Perjanjian ini;
(i) ia mempunyai kemampuan kewangan dan teknikal yang cukup untuk melaksanakan Perjanjian ini; dan  
Kontraktor mengambil maklum bahawa kesediaan UPM untuk memasuki dan seterusnya menandatangani Perjanjian ini adalah berdasarkan dan bersandarkan kepada representasi dan waranti di atas.

KLAUSA 9
PENGHANTARAN, PEMASANGAN DAN PEMERIKSAAN PERALATAN
9.1	Kontraktor hendaklah menghantar, menyerah dan memasang Peralatan ke Lokasi.  UPM berhak menentukan tarikh, masa penghantaran dan tempat pemasangan Peralatan perlu dibuat.
9.2	UPM hendaklah memeriksa Peralatan sama ada berada dalam keadaan baik, bebas dari kecacatan dan boleh digunakan pada masa penyerahan dibuat oleh Kontraktor di Lokasi. Kontraktor hendaklah menyerahkan kepada UPM suatu dokumen penyerahan pengakuan penerimaan Peralatan.
9.3	Jika Kontraktor tidak menerima apa-apa notis bertulis dalam tempoh tujuh (7) hari bekerja daripada UPM mengenai apa-apa kecacatan Peralatan atau Peralatan berada dalam keadaan tidak baik atau tidak boleh digunakan mengikut spesifikasi yang dinyatakan dalam Lampiran B Perjanjian ini, maka UPM adalah dianggap sebagai menerima Peralatan tersebut.

KLAUSA 10
HAK DAN TANGGUNGJAWAB UPM
10.1	Walau apa pun yang dinyatakan di subklausa 9.3 di atas, jika Kontraktor didapati telah menyerahkan Peralatan kepada UPM yang mana kemudiannya pada pendapat dan penilaian UPM adalah Peralatan yang telah rosak atau rendah kualitinya atau tidak baharu, UPM berhak sama ada:
(a)	menamatkan Perjanjian ini mengikut Klausa 20; atau 
(b)	menolak Peralatan dan meminta penggantian peralatan yang baru yang mana hendaklah diserahkan oleh Kontraktor dalam tempoh dua (2) hari bekerja selepas permintaan dibuat oleh UPM dan jika penggantian peralatan itu tidak diserahkan dalam tempoh yang telah ditetapkan tersebut, UPM boleh menyewa peralatan yang dikehendaki atau diperlukan itu daripada pihak ketiga dengan syarat sentiasanya bahawa jika kos penyewaan, penghantaran, pemasangan atau lain-lain kos bersangkutan dengan  peralatan itu telah didahulukan oleh UPM maka Kontraktor hendaklah membayar kos penyewaan, penghantaran, pemasangan atau lain-lain kos bersangkutan dengan  peralatan itu sebagai gantirugi kepada UPM tidak kira sama ada kos penyewaan, penghantaran, pemasangan atau lain-lain kos bersangkutan dengan  peralatan itu melebihi daripada kos penyewaan, penghantaran, pemasangan atau lain-lain kos bersangkutan dengan  peralatan itu yang dikenakan atau diperolehi oleh Kontraktor.
10.2	Bagi hal Peralatan yang lewat diserahkan kepada UPM oleh Kontraktor, UPM berhak sama ada:-  
	(a)	menamatkan Perjanjian ini mengikut Klausa 20; atau
(b)	menolak Peralatan daripada Kontraktor dan menyewa peralatan yang dikehendaki itu daripada pihak ketiga. Dalam hal sedemikian, jika kos penyewaan, penghantaran, pemasangan atau lain-lain kos bersangkutan dengan  peralatan itu telah didahulukan oleh UPM maka Kontraktor hendaklah membayar kos penyewaan, penghantaran, pemasangan atau lain-lain kos bersangkutan dengan peralatan itu tidak kira sama ada kos penyewaan, penghantaran, pemasangan atau lain-lain kos bersangkutan dengan peralatan itu melebihi daripada harga kos penyewaan, penghantaran, pemasangan atau lain-lain kos bersangkutan dengan  peralatan itu yang dikenakan atau diperolehi oleh Kontraktor; atau
( c )	setujuterima Peralatan dan Kontraktor hendaklah membayar satu amaun minimum sebanyak satu (1) peratus daripada Nilai Perjanjian sebagai gantirugi kepada UPM bagi setiap minggu kelewatan. Jika kelewatan itu tidak melebihi satu minggu kelewatan maka amaun minimum tersebut hendaklah dikira berdasarkan jumlah hari yang lewat dalam minggu tersebut.
10.3	Bagi Peralatan yang tidak diserahkan oleh Kontraktor selepas Perjanjian ini berkuat kuasa, UPM boleh menamatkan Perjanjian ini mengikut Klausa 20 dan Kontraktor hendaklah membayar sebanyak satu (1) peratus daripada Nilai Perjanjian sebagai gantirugi kepada UPM.
10.4	Jika Kontraktor gagal untuk memberi respons ke atas laporan kerosakan Peralatan yang dibuat oleh UPM seperti dinyatakan di subklausa 11.3,  UPM berhak sama ada:-
(a)	menamatkan Perjanjian ini mengikut Klausa 20; atau
(b)	setujuterima kelewatan memberi respons ke atas laporan kerosakan Peralatan dan Kontraktor hendaklah membayar satu amaun minimum sebanyak satu (1) peratus daripada Nilai Perjanjian bagi setiap hari kelewatan sebagai gantirugi kepada UPM; atau
(c)	mendapatkan perkhidmatan pembaikan daripada pihak ketiga. Dalam hal sedemikian, jika kos pembaikian itu telah didahulukan oleh UPM maka Kontraktor hendaklah membayar kos pembaikian dan yang bersangkutan dengan pembaikian itu kepada UPM tidak kira sama ada kos pembaikian dan yang bersangkutan dengan pembaikian itu melebihi daripada kos pembaikian dan yang bersangkutan dengan pembaikian itu yang dilaksanakan atau diperolehi oleh Kontraktor. 
10.5	Jika Kontraktor gagal untuk membaiki atau mengganti sementara atau mengganti Peralatan yang dibaiki atau rosak seperti dinyatakan di subklausa 11.3,  UPM berhak sama ada: 
(a)	menamatkan Perjanjian ini mengikut Klausa 20; atau 
(b)	setujuterima kelewatan membaiki atau mengganti sementara atau mengganti Peralatan yang dibaiki atau rosak dan Kontraktor hendaklah membayar satu amaun minimum sebanyak satu (1) peratus daripada Nilai Perjanjian  bagi setiap hari kelewatan sebagai gantirugi kepada UPM; atau
(c)	mendapatkan perkhidmatan pembaikan atau penggantian sementara atau penggantian Peralatan daripada pihak ketiga. Dalam hal sedemikian, jika kos pembaikan atau penggantian sementara atau penggantian Peralatan dan kos yang bersangkutan dengannya daripada pihak ketiga itu telah didahulukan oleh UPM maka Kontraktor hendaklah membayar kos pembaikan atau penggantian sementara atau penggantian Peralatan dan kos yang bersangkutan dengannya kepada UPM tidak kira sama ada kos pembaikan atau penggantian sementara atau penggantian Peralatan dan kos yang bersangkutan dengannya melebihi daripada kos pembaikan atau penggantian sementara atau penggantian Peralatan dan kos yang bersangkutan dengannya yang dilaksanakan atau diperolehi oleh Kontraktor. 
10.6	Bila mana UPM telah membatalkan Perjanjian ini atau menolak Peralatan seperti diperuntukkan dalam subklausa 10.1 atau 10.2 atau 10.3 atau 10.4 atau 10.5, Kontraktor hendaklah mengalihkan atau memindahkan Peralatan dalam tempoh tujuh (7) hari bekerja daripada tarikh pembatalan atau penolakan yang diberi oleh UPM secara bertulis kepada Kontraktor. Jika Peralatan tidak dialihkan atau dipindahkan dalam tempoh masa yang dinyatakan, UPM berhak mengalih atau memindahkan Peralatan dan berhak menuntut kos pengalihan atau pemindahan tersebut daripada Kontraktor;
10.7	UPM hendaklah membenarkan Kontraktor dan mana-mana orang yang diberi kuasa secara bertulis oleh Kontraktor pada setiap masa yang sesuai dan setelah notis bertulis yang munasabah diberikan kepada UPM, masuk ke Lokasi bagi maksud memeriksa keadaan Peralatan dan menjalankan khidmat penyelenggaraan, pembaikan dan penggantian Peralatan  atau mana-mana bahagian daripadanya;
10.8	Walau apa pun yang dinyatakan di subfasal 10.7, UPM (apabila difikirkan perlu dan munasabah) mempunyai hak mutlak untuk tidak membenarkan Kontraktor dan mana-mana orang yang diberi kuasa secara bertulis oleh Kontraktor untuk memasuki premis yang ditentukan;
10.9	UPM hendaklah menjaga dan memastikan bahawa Peralatan berada dalam Lokasi sepanjang Tempoh Perjanjian ini dan mengawal serta tidak memindahkan Peralatan atau mana-mana bahagian daripadanya dari Lokasi tanpa terlebih dahulu mendapat persetujuan bertulis daripada Kontraktor dan persetujuan itu tidak boleh ditahan dengan tiada munasabahnya;
10.10	UPM hendaklah tidak menyebabkan atau membenarkan Peralatan dipasang atau dilekatkan pada Lokasi sebagai lekapan;
10.11	UPM hendaklah membayar ganti rugi kepada Kontraktor atas segala kehilangan atau kerosakan yang berlaku terhadap Peralatan atau mana-mana bahagian daripadanya sekiranya kehilangan atau kerosakan tersebut disebabkan oleh kecuaian, kelalaian atau tindakan sengaja UPM atau kakitangannya;
10.12	UPM hendaklah membayar semua kos pembaikan yang dilakukan dan alat ganti yang dibekalkan kepada Peralatan jika pembaikan dan penggantian tersebut berpunca daripada kecuaian, kelalaian atau tindakan sengaja UPM atau kakitangannya;
10.13	UPM hendaklah memastikan Peralatan bebas daripada sebarang pelaksanaan distress atau proses undang-undang lain;
10.14	UPM hendaklah memberitahu Kontraktor sebarang perubahan alamat UPM atau Lokasi sekiranya Peralatan perlu diubah ke tempat baru yang diarahkan oleh UPM;
10.15	UPM hendaklah tidak menjual, menyerah hak, menyewa, menggadai janji, menyandar atau melepaskan milik Peralatan atau mana-mana bahagian daripadanya tanpa terlebih dahulu mendapat persetujuan bertulis daripada Kontraktor;
10.16	UPM hendaklah mengelak daripada membaiki, menyelenggara atau dengan apa-apa cara lain mengusik Peralatan atau menghapus plat nama Kontraktor pada Peralatan; dan
10.17	UPM hendaklah melantik empat (4) orang kakitangan mereka untuk menguruskan operasi dan mengendalikan Peralatan, di mana mereka akan dilatih oleh Kontraktor berkenaan dengan cara-cara penggunaan, operasi dan pengendalian Peralatan dengan baik dan berkesan.

KLAUSA 11
HAK DAN TANGGUNGJAWAB KONTRAKTOR

11.1	Kontraktor hendaklah menghantar, menyerah dan memasang Peralatan di Lokasi dengan syarat Peralatan yang dihantar dan dipasang hendaklah produk keluaran semasa, tulen, baru dan Peralatan hendaklah sentiasa berada dalam keadaan baik dan bebas daripada sebarang kerosakan dan kecacatan dari segi pembuatan dan reka bentuk baru dan dalam keadaan yang boleh digunakan mengikut spesifikasi yang dipersetujui oleh Pihak-Pihak;
11.2	Kontraktor hendaklah menyediakan khidmat penyelenggaraan dan pembaikan seperti yang dipersetujui oleh Pihak-Pihak yang mengikut aturan serta membekalkan alat-alat ganti yang baru tanpa kos kepada UPM dengan syarat khidmat pembaikan atau pembekalan alat-alat ganti yang baru tersebut bukan disebabkan oleh kecuaian, kelalaian atau tindakan sengaja UPM. Kontraktor bersetuju bahawa khidmat penyelenggaraan Peralatan dilakukan secara berkala tanpa mengenakan caj tambahan kepada UPM. Segala penyelenggaraan dan pembaikian yang dilakukan oleh Kontraktor hendaklah dilakukan dalam tempoh Waktu  bekerja dan jika perlu pada bila-bila masa yang dikehendaki  oleh UPM;
11.3	Kontraktor hendaklah memberi respons ke atas laporan kerosakan Peralatan yang dilaporkan oleh UPM kepada Kontraktor dalam tempoh 1 hingga 3 hari daripada masa kerosakan itu dilaporkan. Jika kerosakan Peralatan yang dilaporkan itu tidak boleh dibaiki di Lokasi, maka Kontraktor hendaklah membaiki di tempat Kontraktor atau di suatu tempat yang dipersetujui secara bertulis oleh UPM. Jika kerosakan perlu dibaiki dengan mengambil masa melebihi 1 hingga 3 hari maka Kontraktor hendaklah mengganti sementara Peralatan dengan peralatan lain yang sama mengikut spesifikasi yang dipersetujui oleh Pihak-Pihak. Segala perbelanjaan bersangkutan dengan subklausa ini hendaklah ditanggung sepenuhnya oleh Kontraktor;
11.4	Kontraktor hendaklah memberi jaminan bahawa pelaksanaan perkhidmatan penyelenggaraan, pembaikan alat ganti baru ke atas Peralatan akan berfungsi dengan sempurna dan dijamin daripada sebarang kesilapan dan kecacatan dari segi bahan dan kemahiran tenaga kerja;
11.5	Kontraktor hendaklah menghantar pekerja yang berkelayakan untuk memeriksa, menyelaras dan menyelenggara Peralatan ;
11.6	Kontraktor hendaklah mengajar dan melatih kakitangan UPM yang dipilih untuk memeriksa dan menyelaras Peralatan pada masa penyerahan Peralatan tanpa sebarang caj tambahan dikenakan kepada UPM;
11.7	Kontraktor hendaklah mengganti rugi UPM atas sebarang kerosakan yang berlaku ke atas Peralatan yang berpunca daripada kelalaian, kecuaian atau perbuatan sengaja oleh pihak Kontraktor atau pekerjanya;
11.8	Kontraktor hendaklah membenarkan UPM yang telah dengan wajarnya membayar sewa dan melaksanakan serta mematuhi persetujuan-persetujuan dan syarat-syarat yang terkandung dalam Perjanjian ini supaya mengguna secara aman dan tenteram Peralatan sepanjang Tempoh Perjanjian ini tanpa gangguan atau kekacauan dari atau oleh Kontraktor atau mana-mana orang yang menuntut secara sah sebagai pemegang amanah bagi pihak Kontraktor;
11.9	Kontraktor memberi jaminan bahawa peralatan dilindungi di bawah insurans Tanggungan Awam (Public Liability Insurance) dan segala kerosakan yang berpunca daripada Peralatan ini,
11.10	Kontraktor hendaklah membekalkan tanpa caj tambahan kepada UPM alat ganti dan bekalan bahan yang berkaitan dengan dan menjadi pelengkap kepada Peralatan pada bila-bila masa yang dikehendaki oleh UPM;
11.11	Kontraktor hendaklah memastikan bahawa pekerja-pekerjanya tidak membuat bising atau kacau ganggu kepada UPM atau kakitangan UPM semasa penghantaran atau pemasangan atau penyelenggaraan Peralatan di Lokasi sepanjang Tempoh Perjanjian ini berkuat kuasa; 
11.12	Kontraktor hendaklah memberikan kepada UPM senarai nama pekerja-pekerja Kontraktor yang diberi kuasa untuk berurusan dengan UPM bagi pelaksanaan Perjanjian ini;
11.13	Kontraktor hendaklah menyedia dan menyenggarakan buku log untuk kerja-kerja penyelenggaraan, pembaikian dan penggantian alat ganti dan sebagainya, di mana setiap kali kerja-kerja penyelenggaraan, pembaikian dan penggantian alat baru dan sebagainya dilaksanakan, buku log tersebut hendaklah ditandatangani oleh wakil Pihak-Pihak dan mengemukakannya kepada UPM apabila diminta dari semasa ke semasa;
11.14 Kontraktor hendaklah sentiasa memberi akses dan membekalkan maklumat-maklumat yang berkaitan dengan Perkhidmatan pada bila-bila masa diperlukan UPM. Apabila UPM membuat permintaan ini, Kontraktor hendaklah patuh dan mengemukakannya dalam tempoh 1 hingga 3 hari dari permintaan UPM atau tempoh yang disetujui oleh UPM sama ada secara lisan atau bertulis diterima oleh Kontraktor dan mana-mana pekerja, ejen, kontraktor bebas yang dilantik oleh Kontraktor atau mana-mana orang lain yang diberi kuasa dan dilantik oleh Kontraktor bagi maksud melaksanakan Perkhidmatan;
11.15 Kontraktor hendaklah sentiasa melindungi dan memelihara kepentingan UPM berkaitan dengan Perkhidmatan dan mengambil semua langkah-langkah yang wajar dan betul untuk menghalang dan/atau mengelakkan penyalahgunaan kemudahan-kemudahan yang tidak ekonomik, jika ada yang diwujudkan oleh UPM kepada Kontraktor; dan
11.16 Kontraktor hendaklah memberitahu UPM secara bertulis dengan segera tentang berlakunya apa-apa faktor atau peristiwa yang dilihat boleh memberi kesan kepada Perkhidmatan. Pemberitahuan tersebut hendaklah tidak ditaksirkan sebagai melepaskan apa-apa jua obligasi-obligasi Kontraktor di bawah Perjanjian ini.
KLAUSA 12
TOLAKAN (“SET OFF”)
12.1	Tanpa menjejaskan hak lain UPM dalam Perjanjian ini, UPM sentiasa berhak untuk membuat tolakan (set-off), meminda, mengurangkan, memotong atau mengubah pembayaran Nilai Perjanjian yang kena dibayar kepada Kontraktor sekiranya Perkhidmatan yang dilaksanakan oleh Kontraktor tidak mengikut mana-mana satu atau apa-apa gabungan perkara yang berikut: 
(a) pelaksanaan Perkhidmatan atau mana-mana bahagiannya oleh Kontraktor didapati oleh UPM tidak memuaskan atau tidak memenuhi skop Perkhidmatan; 
(b) pelanggaran mana-mana terma dan syarat dalam Perjanjian ini; 
(c) tidak melaksanakan tanggungjawab mengikut mana-mana terma atau syarat yang diperuntukkan dalam Perjanjian ini; 
(d) berlakunya kehilangan atau kerosakan harta UPM yang disebabkan oleh kecuaian, kelalaian atau salah laku Kontraktor atau pekerja Kontraktor; atau
(e) pelanggaran apa-apa arahan lisan atau bertulis UPM yang diberikan dari semasa ke semasa berkenaan dengan pelaksanaan Perkhidmatan.
12.2	Jika tolakan (set-off), pindaan, pengurangan, pemotongan atau perubahan kepada pembayaran Nilai Perjanjian yang kena dibayar kepada Kontraktor yang dinyatakan dalam Klausa 12.1 tidak mencukupi bagi menampung tuntutan UPM, UPM berhak menuntut baki jumlah wang itu daripada Kontraktor dan Kontraktor hendaklah menjelaskan pembayarannya selewat-lewatnya tiga puluh (30) hari daripada tarikh tuntutan itu dikemukakan.
12.3	Sekiranya UPM menolak apa-apa wang di bawah Perjanjian ini sebagai tolakan (set-off) sesuatu amaun yang masih belum dibayar kepada UPM oleh Kontraktor di bawah Perjanjian lain yang mana UPM telah memasuki dengannya, Pihak-Pihak dengan ini bersetuju bahawa amaun yang ditolak dibayar di bawah Perjanjian ini hendaklah disifatkan sebagai telah dibayar di bawah Perjanjian ini kepada Kontraktor dan hendaklah diakui terima sebagai suatu pelepasan yang lengkap dan sah (‘full and valid discharge’) bagi amaun tersebut apabila mana amaun itu kena dibayar di bawah Perjanjian ini.

KLAUSA 13
DENDA LEWAT
	13.1
	Jika kontraktor lewat menyerahkan peralatan dalam tempoh masa yang ditetapkan , UPM boleh menerima peralatan tersebut dan mengenakan bayaran berdenda kepada kontraktor sehingga peralatan tersebut sedia untuk digunakan di premis yang ditentukan oleh UPM seperti formula denda berikut :-

A x B x C x 1%
A :- Nilai sewaan peralatan sebulan
B :- Bilangan hari yang lewat
C :- Bilangan perlatan

SETELAH PENERIMAAN PERALATAN SEMPURNA DALAM TEMPOH SEWAAN.

UPM berhak mengenakan denda sebanyak 1% daripada nilai sewa peralatan bagi setiap satu hari UPM tidak dapat menggunakan peralatan untuk tujuan disewa.






KLAUSA 14
GANTIRUGI
Kontraktor hendaklah memberi ganti rugi kepada UPM daripada dan terhadap segala bayaran, tuntutan, belanja, ganti rosak, tanggungan, kerugian dan kos perbicaraan yang mungkin ditanggung oleh atau dikenakan ke atas UPM sebagai akibat yang langsung atau tidak langsung daripada perlanggaran Perjanjian ini oleh Kontraktor.


KLAUSA 15
HAK HARTA INTELEK 
15.1 Kontraktor menjamin bahawa Perkhidmatan tidak akan melanggar apa-apa surat kurnia (‘letter patent’), reka bentuk berdaftar, cap perdagangan atau nama perdagangan atau apa-apa jenis hak harta intelek yang lain.
15.2	Kontraktor akan menanggung rugi sepenuhnya dan memberi pampasan kepada UPM terhadap apa-apa tindakan, tuntutan, kos, bayaran dan perbelanjaan yang berbangkit dari atau yang ditanggung atas sebab apa-apa perlanggaran atau dakwaan perlanggaran mana-mana surat kurnia, reka bentuk berdaftar, cap perdagangan atau nama perdagangan atau lain-lain hak harta intelek melalui pelaksanaan Perkhidmatan sedemikian, dan terhadap semua kos dan/atau kerugian yang UPM mungkin tanggung dalam apa-apa tindakan bagi perlanggaran sedemikian dan yang mana UPM mungkin dipertanggungjawabkan dalam apa-apa tindakan sedemikian sentiasa dengan syarat bahawa tanggung rugi ini tidak boleh dipakai untuk apa-apa perlanggaran yang diakibatkan oleh Kontraktor mengikuti satu reka bentuk atau arahan bertulis yang dikeluarkan oleh UPM.

KLAUSA 16
JAWATANKUASA PENYELESAIAN PERTIKAIAN 
1. 
1. 
16.1 	Apa-apa pertikaian atau tuntutan antara Pihak-Pihak yang berbangkit dari apa-apa perkara di bawah Perjanjian ini, melainkan berkaitan dengan UPM menjalankan hak budi bicaranya, hendaklah diselesaikan secara aman atau baik antara Pihak-Pihak dan jika pertikaian atau tuntutan tersebut tidak dapat diselesaikan secara aman atau baik ia boleh dirujuk kepada Jawatankuasa Penyelesaian Pertikaian yang ditubuhkan oleh UPM (kemudian daripada ini disebut "Jawatankuasa") yang terdiri daripada—
0. Naib Canselor Universiti Putra Malaysia, sebagai pengerusi atau wakil yang diberi kuasa secara bertulis olehnya;
0. seorang wakil yang dilantik oleh UPM sebagai ahli; dan
0. seorang wakil yang dilantik oleh Kontraktor sebagai ahli.
16.2 Jawatankuasa boleh mengundang mana-mana orang yang bebas untuk memberikan pandangan, kepakaran atau nasihat berkenaan dengan perkara yang dipertikaikan itu dan apa-apa kos yang berbangkit darinya hendaklah ditanggung oleh UPM dan Kontraktor secara sama rata.
16.3 	Jawatankuasa itu hendaklah menetapkan prosedurnya sendiri dan mengadakan perbincangan dengan tujuan mencapai suatu keputusan sepakat berhubung dengan pertikaian itu.
16.4   	Jika perkara, pertikaian atau tuntutan tersebut tidak dapat diselesaikan dalam tempoh enam puluh (60) hari dari tarikh ia dibincangkan oleh Jawatankuasa, maka mana-mana Pihak dengan persetujuan Pihak yang satu lagi boleh merujuk perkara tersebut ke timbang tara menurut Klausa 17.
16.5		Apa-apa keputusan yang dibuat oleh Jawatankuasa adalah muktamad dan mengikat ke atas Pihak-Pihak.
16.6		Rujukan sebarang perkara, pertikaian atau tuntutan tersebut kepada Jawatankuasa di bawah Klausa ini tidak menyebabkan apa-apa obligasi Pihak-Pihak selain daripada perkara yang dipertikaikan itu tertangguh dan hendaklah diteruskan sebagaimana yang ditetapkan dalam Perjanjian ini.
16.7		Apa-apa kos berkenaan dengan rujukan kepada Jawatankuasa di bawah Klausa ini hendaklah ditanggung secara bersama oleh Pihak-Pihak.
16.8	Bagi maksud Klausa ini, pengerusi boleh—
1. menubuhkan apa-apa urusetia atau jawatankuasa kecil bagi membantu Jawatankuasa melaksanakan tanggungjawabnya; dan 
1. memberikan apa-apa arahan kepada Jawatankuasa dalam melaksanakan tanggungjawabnya dan Jawatankuasa hendaklah mematuhi arahan pengerusi tersebut.
KLAUSA 17
TIMBANG TARA
15 
Jika apa-apa perkara, pertikaian atau tuntutan yang dinyatakan dalam Klausa 16 di atas tidak dapat diselesaikan secara aman atau baik oleh Pihak-Pihak,maka, perkara, pertikaian atau tuntutan tersebut boleh dirujuk kepada Mahkamah di Malaysia.

KLAUSA 18
PEMBERIAN HAK MILIK DAN PENYERAHHAKKAN
Kontraktor tidak boleh memindah milik kesemua atau mana-mana bahagian Perjanjian ini atau memberi milik, menggadai janji, menggadai atau mempertanggungjawabkan apa-apa jua daripada wang yang kena dibayar atau yang telah genap masanya untuk dibayar di bawah Perjanjian ini dan/atau apa-apa faedah yang terbit dari atau yang mungkin terbit dari Perjanjian ini kepada pihak ketiga dengan tidak terlebih dahulu mendapat kelulusan bertulis daripada UPM.


KLAUSA 19
FORCE MAJEURE
19.1 UPM dan Kontraktor adalah tidak bertanggungjawab terhadap apa-apa kemungkiran obligasi masing-masing di bawah Perjanjian ini sekiranya UPM atau Kontraktor tidak dapat melaksanakan obligasinya di bawah Perjanjian ini atau mana-mana bahagian daripadanya selain daripada obligasi bayaran akibat daripada berlakunya kejadian Force Majeure.  Kejadian Force Majeure hendaklah bermaksud :
(a)	peperangan (sama ada ia diisytiharkan atau tidak), pertempuran, penaklukan atau tindakan oleh musuh-musuh asing;
(b)	pemberontakan, revolusi, rampasan kuasa, perang saudara atau tindakan pengganas;
(c)	bencana termasuk gempa bumi, banjir, kebakaran bawah tanah,yang spontan, ombak besar (tsunami) atau apa-apa bencana alam yang secara munasabahnya, seseorang yang berpengalaman tidak dijangka dapat mengambil langkah berjaga-jaga;
(d)	letupan nuklear, pencemaran radioaktif atau bahan kimia atau radiasi;
(e)	tekanan gelombang yang disebabkan oleh kapal terbang atau apa-apa peranti aerial yang bergerak dalam kelajuan sonik atau supersonik; dan
(f)	rusuhan, kekecohan atau kekacauan awam selain dihadkan kepada pekerja, personel atau pengkhidmat Kontraktor.
19.2 Jika berlaku kejadian Force Majeure yang menyebabkan mana-mana Pihak tidak dapat melaksanakan apa-apa obligasinya di bawah Perjanjian ini (atau mana-mana bahagian daripadanya) yang terjejas akibat daripada kejadian Force Majeure tersebut, Pihak-Pihak tersebut hendaklah dengan serta-merta memaklumkan akan kejadian Force Majeure itu kepada Pihak yang satu lagi dan diikuti dengan butir-butir terperinci mengenai kejadian Force Majeure tersebut dan kesannya kepada pelaksanaan Perjanjian ini.
19.3 	Jika Pihak-Pihak mendapati kejadian Force Majeure telah menjadikan Perjanjian ini mustahil untuk dilaksanakan maka Pihak–Pihak kepada Perjanjian ini bolehlah bersetuju bahawa Perjanjian ini boleh ditamatkan atas persetujuan bersama.
19.4	Jika Perjanjian ini ditamatkan di bawah subklausa 19.3 di atas, semua hak dan obligasi Pihak-Pihak di bawah Perjanjian ini hendaklah terhenti dan mana-mana Pihak tidak boleh membuat apa-apa tuntutan terhadap Pihak yang satu lagi dan masing-masing tidak bertanggungan terhadap satu sama lain melainkan berkaitan dengan apa-apa hak dan liabiliti yang terakru sebelum berlakunya Force Majeure tersebut.
19.5	Pihak-Pihak tidak boleh menggunakan mana-mana peruntukan dalam Klausa ini jika Pihak-Pihak telah memutuskan secara munasabahnya bahawa suatu kejadian Force Majeure tidak berlaku.
19.6	Bagi mengelakkan apa-apa keraguan, Pihak-Pihak kepada Perjanjian ini hendaklah terus melaksanakan obligasi masing-masing di bawah Perjanjian ini yang tidak terjejas, tertangguh atau terganggu oleh kejadian Force Majeure dan obligasi berkenaan hendaklah terus berkuat kuasa sementara menunggu pelaksanaan peruntukkan Klausa 19 ini.  

KLAUSA 20
PENAMATAN PERJANJIAN OLEH UPM
Melainkan seperti yang diperuntukkan di bawah Perjanjian ini, sekiranya:
20.1 Kemungkiran oleh Kontraktor
20.1.1	Keadaan-keadaan yang membawa kepada kemungkiran Perjanjian, sekiranya didapati bahawa:
( a )	Kontraktor telah gagal menepati, mematuhi atau melaksanakan terhadap mana-mana syarat dalam Perjanjian ini; atau
( b )	Kontraktor dengan sengaja mengabaikan secara berterusan daripada menjalankan obligasi-obligasinya seperti mana yang terkandung di dalam Perjanjian ini; atau
( c )	Kontraktor memberikan representasi yang salah atau pengaruh yang tidak wajar kepada UPM sebelum dan selepas termeterainya Perjanjian ini; atau
( d )	Kontraktor menyerahkan tugas dan tanggungjawabnya yang khusus di bawah Perjanjian ini  untuk dilaksanakan oleh pihak ketiga yang tiada kaitan dengan Perjanjian ini tanpa persetujuan bertulis dari UPM; atau
( e )	Kontraktor melakukan perbuatan yang menyebabkan UPM diheret ke dalam pertikaian yang tidak munasabah; atau
( f )	Kontraktor mengelak atau mengabaikan secara berterusan dalam mematuhi apa-apa arahan bertulis daripada UPM dan yang mana telah dipersetujui akan dilakukan oleh Kontraktor; atau
( g )	Kontraktor tidak jujur atau amanah atau bertanggungjawab atau cuai dalam melaksanakan Perjanjian ini.
Maka UPM berhak untuk mengemukakan atau mengeluarkan notis bertulis (selepas ini dirujuk sebagai “Notis Mungkir”) kepada Kontraktor dan Kontraktor perlu meremedikan kegagalan tersebut dalam masa empat belas (14) hari daripada tarikh notis tersebut.
20.1.2	Sekiranya Kontraktor gagal meremedikan kegagalan tersebut dalam tempoh empat belas (14) hari selepas Notis Mungkir dikeluarkan, UPM berhak menamatkan Perjanjian ini dengan serta merta dengan mengemukakan notis bertulis (selepas ini dirujuk sebagai “Notis Penamatan”) kepada Kontraktor dan Perjanjian ini hendaklah ditamatkan mulai daripada tarikh yang ditetapkan oleh UPM di dalam Notis Penamatan tersebut.
20.2	Kemungkiran Am oleh Kontraktor
UPM boleh menamatkan Perjanjian ini (tanpa apa-apa pampasan) dengan memberi notis secara bertulis dalam masa tiga puluh (30) hari dari tarikh penamatan diniatkan kepada Kontraktor jika :-
 ( a )	Kontraktor pada bila-bila masa menjadi bankrap, atau suatu perintah penerimaan atau perintah pentadbiran dibuat terhadapnya atau membuat sesuatu penyelesaian atau perkiraan dengan atau bagi faedah sipiutang-sipiutang atau membuat sesuatu pindah hak atau penyerah hak bagi faedah-faedah sipiutang-sipiutang atau jika Kontraktor adalah suatu syarikat, meluluskan suatu ketetapan, atau mahkamah membuat sesuatu perintah bahawa syarikat itu digulung (bukan suatu penggulungan ahli bagi maksud penyusunan atau penyatuan) atau jika seseorang penerima atau pengurus bagi pihak seseorang sipiutang dilantik atau jika timbul keadaan-keadaan yang memberi hak kepada mahkamah atau seseorang sipiutang melantik seorang penerima atau pengurus, atau yang memberi hak kepada mahkamah membuat perintah penggulungan; atau 
( b )	UPM mempunyai sebab bagi mempercayai bahawa Kontraktor atau sesiapa yang diambil bekerja olehnya atau bertindak bagi pihaknya (sama ada dengan atau di luar pengetahuan Kontraktor) melakukan perbuatan jenayah atau rasuah, dengan sentiasa bersyarat bahawa penamatan Perjanjian ini tidak menyentuh hak-hak UPM untuk mendapatkan balik ganti rugi dan lain-lain hak yang sedia ada; 
20.3	Tanpa menjejaskan subklausa 20.1 dan 20.2, UPM berhak untuk menamatkan Perjanjian ini pada bila-bila masa tanpa apa-apa obligasi untuk memberikan sebarang alasan dan pampasan kepada Kontraktor.
20.4	Walau apa pun yang dinyatakan di subklausa di atas, Kontraktor hendaklah melaksanakan segala obligasinya yang terakru kepada UPM dalam Perjanjian ini.
20.5	Dengan syarat sentiasa, UPM berhak menuntut daripada Kontraktor apa-apa ganti rugi yang mungkin timbul akibat dari penamatan Perjanjian ini, tanpa menjejaskan hak-hak lain UPM yang terakru di bawah Perjanjian ini.
20.6	Setelah penamatan Perjanjian ini:-
1. segala kuasa dan hak yang diberikan oleh dan segala tanggungjawab di dalam Perjanjian ini hendaklah ditamatkan secara serta merta.
1. Kontraktor hendaklah:-
1. segera menamatkan segala perkhidmatannya;
1. menyerahkan kepada UPM laporan-laporan terperinci mengenai segala kos Perkhidmatan dan bayaran–bayaran lain yang masih tertunggak dan terhutang oleh UPM sebelum penamatan untuk pengesahan dan kelulusan oleh UPM; 
1. menamatkan segala perjanjian pihak ketiga yang dimasuki oleh Kontraktor berkenaan dengan perlaksanaan/pengendalian Perkhidmatan; dan
1. memindahkan Peralatan di Lokasi ke tempat Kontraktor.  Segala kos bagi pemindahan Peralatan atau yang bersangkutan dengan pemindahan Peralatan hendaklah ditanggung sepenuhnya oleh Kontraktor.
1. UPM hendaklah:-
2. menuntut terhadap Kontraktor atas sebarang kehilangan dan kerosakan yang dialami akibat daripada penamatan Perjanjian ini; dan 
2. berhak untuk melantik kontraktor lain untuk melaksanakan Perkhidmatan dan Kontraktor hendaklah membayar kepada UPM segala kos dan perbelanjaan yang ditanggung oleh UPM dalam menyempurnakan Perkhidmatan segala perbelanjaan yang sepatutnya dibayar kepada kontraktor lain untuk menyempurnakan Perkhidmatan tersebut sekiranya Perjanjian ini tidak ditamatkan.
DENGAN SYARAT BAHAWA penamatan tersebut hendaklah tidak menjejaskan atau memprejudiskan hak-hak Pihak-Pihak sebelum tarikh penamatan Perjanjian ini dan segala tanggungjawab di bawah Perjanjian ini hendaklah berterusan walaupun selepas penamatan Perjanjian ini mengenai apa jua tindakan, perbuatan perkara atau benda yang berlaku sebelum penamatan Perjanjian ini.

KLAUSA 21
PENAMATAN PERJANJIAN OLEH KONTRAKTOR
21.1	Kontraktor boleh memberi notis bertulis tiga puluh (30) hari daripada tarikh penamatan diniatkan kepada UPM untuk menamatkan Perjanjian ini jika didapati:
1. UPM telah gagal membayar Nilai Perjanjian sebagaimana yang dinyatakan dalam Klausa 4 Perjanjian ini atau apa-apa bayaran lain yang telah dipersetujui oleh Pihak-Pihak untuk dibayar oleh UPM selepas tiga puluh (30) hari dari tarikh ia perlu bayar; atau
1. UPM telah gagal untuk mematuhi atau melaksanakan mana-mana terma atau syarat yang terkandung dalam Perjanjian ini.
21.2	Walau apa pun yang dinyatakan di subklausa 21.1, UPM hendaklah melaksanakan segala obligasi UPM yang masih terakru kepada Kontraktor dalam Perjanjian ini.
21.3	Setelah penamatan Perjanjian ini di bawah subklausa 21.1, Kontraktor hendaklah menerima aku janji UPM berikut sebagai penyelesaian penuh dan sempurna segala tuntutan bayaran di bawah atau yang timbul daripada Perjanjian ini:-
1. UPM hendaklah membayar segala wang yang terhutang dan kena bayar kepada Kontraktor setakat tarikh penamatan Perjanjian ini dan mana-mana wang yang masih belum dibayar dengan syarat UPM hendaklah berhak untuk menolak jumlah tertentu yang terhutang kepada UPM oleh  Kontraktor di bawah Perjanjian ini; 
1. 		Kontraktor hendaklah menamatkan Perkhidmatan dengan serta merta; dan
(b) Kontraktor hendaklah memindahkan Peralatan di Lokasi ke tempat Kontraktor.  Segala kos bagi pemindahan Peralatan atau yang bersangkutan dengan pemindahan Peralatan hendaklah ditanggung sepenuhnya oleh Kontraktor.





KLAUSA 22
PENAMATAN DISEBABKAN RASUAH ATAU AKTIVITI YANG MENYALAHI UNDANG-UNDANG
22.1	Tanpa prejudis kepada apa-apa hak UPM, jika UPM berpuas hati bahawa Kontraktor, pengkhidmatnya atau pekerjanya terlibat dalam rasuah atau aktiviti yang menyalahi undang-undang berhubung dengan Perjanjian ini atau mana-mana perjanjian lain yang ada antara Kontraktor dan UPM, UPM berhak untuk menamatkan Perjanjian ini pada bila-bila masa, dengan segera memberi notis bertulis berkenaan penamatan Perjanjian ini kepada Kontraktor.
22.2	Akibat daripada penamatan yang dinyatakan di subklausa 22.1, UPM hendaklah berhak kepada semua kerugian, kos, kerosakan dan perbelanjaan (termasuk apa-apa kos dan perbelanjaan sampingan) yang terbit atau ditanggung oleh UPM yang berbangkit daripada penamatan tersebut.
22.3	Untuk mengelak daripada sebarang keraguan, Pihak-Pihak dengan ini bersetuju bahawa Kontraktor adalah tidak berhak ke atas sebarang bentuk kerugian termasuk kehilangan perolehan pendapatan, kerosakan, tuntutan atau apa-apa kerugian yang timbul semasa penamatan Perjanjian ini.

KLAUSA 23
PENAMATAN ATAS SEBAB KEPENTINGAN NEGARA
23.1	UPM boleh menamatkan Perjanjian ini dengan memberikan tidak kurang dari tiga puluh (30) hari notis bertulis kepada Kontraktor (tanpa apa-apa tanggungjawab untuk memberikan apa-apa sebab) jika UPM berpendapat bahawa penamatan tersebut perlu untuk kepentingan negara, kepentingan keselamatan nasional atau bagi maksud polisi UPM atau polisi awam.
23.2	Bagi Klausa ini, apa yang merupakan sebagai “kepentingan negara”, “polisi UPM” dan “polisi awam” hendaklah dibuat dan ditentukan oleh UPM dan penentuan tersebut bagi semua maksud adalah muktamad dan tidak boleh dicabar.
23.3	Sekiranya Perjanjian ini ditamatkan di bawah Klausa ini, Kontraktor berhak mendapat pembayaran Perkhidmatan setakat tarikh akhir Perkhidmatan atau apa-apa jumlah pembayaran yang munasabah yang ditentukan oleh UPM.

KLAUSA 24
PEMAJAKAN DAN KONTRAK KECIL
Kontraktor tidak boleh memajak kesemua atau mana-mana bahagian Perjanjian ini atau membuat apa-apa perjanjian kecil bagi melaksanakan kesemua atau mana-mana bahagian Perjanjian ini kepada pihak ketiga dengan tidak terlebih dahulu mendapat persetujuan bertulis daripada UPM.

KLAUSA 25
INDEMNITI
25.1	UPM tidak akan menanggung sebarang liabiliti untuk apa-apa ganti rugi atau pampasan kepada sesiapa yang berada dalam penggajian Kontraktor atau sesiapa yang lain berkaitan apa-apa kerosakan kepada harta benda seseorang atau kecederaan-kecederaan, kematian atau kerugian itu berakibat dari mana-mana tindakan atau keingkaran dari Kontraktor, pekerja-pekerjanya atau agennya, yang mana Kontraktor bertanggungjawab dari segi undang-undang.
25.2	Kontraktor hendaklah mengindemnitikan UPM berkaitan dengan tuntutan-tuntutan terhadap UPM bagi kerugian-kerugian dan tuntutan-tuntutan kerana kecederaan, kematian, kerugian dan/atau kerosakan ke atas harta benda termasuk harta benda UPM, yang timbul akibat dari kecuaian,  peninggalan  atau  keingkaran Kontraktor, pekerja-pekerjanya, agen-agen atau kontraktor-kontraktor kecil yang diberi kuasa atau berkenaan dengan sebarang keadaan yang di bawah kawalannya.


KLAUSA 26
PENGAMBILAN SEMULA PERALATAN

Kontraktor hendaklah mengambil semula Peralatan di Lokasi apabila tamatnya Tempoh Perjanjian atau Perjanjian ini ditamatkan mengikut Klausa 20 atau Klausa 21 atau Klausa 22 atau Klausa 23 Perjanjian ini.  Segala kos bagi pengambilan semula Peralatan atau kos yang bersangkutan dengan pengambilan Peralatan hendaklah ditanggung sepenuhnya oleh Kontraktor .

KLAUSA 27
HAK MILIK PERALATAN

Hak milik ke atas Peralatan adalah terletak pada Kontraktor dan akan kekal sepanjang tempoh berkuat kuasanya Perjanjian ini.

KLAUSA 28
PENEPIAN HAK (“WAIVER”)

28.1	Kegagalan Pihak-Pihak melaksanakan atau menguatkuasakan mana-mana hak, remedi atau peruntukan di bawah Perjanjian ini pada bila-bila masa, tidak akan terjumlah kepada suatu penepian hak, remedi atau peruntukan tersebut melainkan ianya telah dibuat secara bertulis terlebih dahulu.
28.2	Sebarang penepian hak oleh UPM hendaklah dibuat secara bertulis dan hendaklah dipersetujui dan ditandatangani oleh Bursar atau pegawai yang dipertanggungjawabkan oleh UPM secara bertulis. 
28.3	Sebarang penepian hak di pihak Kontraktor hendaklah dibuat secara bertulis dan hendaklah dipersetujui dan ditandatangani oleh Pengarah Urusan.


KLAUSA 29
NOTIS

29.1	Apa-apa notis, kelulusan, kebenaran, permohonan atau lain-lain perhubungan yang diperlukan atau boleh disampaikan atau dibuat di bawah Perjanjian ini hendaklah dibuat secara bertulis di dalam Bahasa Melayu atau Inggeris dan dihantar ke alamat atau difakskan ke nombor faksimili UPM atau Kontraktor seperti yang berikut atau ke mana-mana Pihak dan hendaklah disifatkan telah disampaikan atau dibuat apabila dihantar kepada penerima di alamat atau nombor faksimili yang diakui penerimaannya jika disampaikan secara serahan tangan atau melalui faksimili melainkan jika Perjanjian ini menghendaki sebaliknya.
(a) UPM:
seperti yang dinyatakan dalam dinyatakan dalam Jadual A (1)
	(b)	Kontraktor:
		seperti yang dinyatakan dalam Jadual A (2),
29.2	Sebarang pertukaran alamat Pihak-Pihak hendaklah dimaklumkan secara  bertulis kepada Pihak yang satu lagi dalam tempoh empat belas (14) hari daripada tarikh pertukaran alamat itu diniatkan.


KLAUSA 30
PINDAAN 
30.1	Salah satu Pihak boleh memohon secara bertulis untuk pindaan semua atau sebahagian daripada Perjanjian ini tertakluk kepada apa-apa perundangan, peraturan dan pekeliling yang masih berkuatkuasa sepanjang tempoh Perjanjian ini dilaksanakan.
30.2	Apa-apa pindaan yang dipersetujui oleh Pihak-Pihak hendaklah dibuat secara bertulis sebagai perjanjian tambahan dan hendaklah menjadi sebahagian daripada Perjanjian ini. 
30.3	Pindaan itu hendaklah berkuat kuasa pada tarikh yang ditentukan oleh Pihak-Pihak. 
30.4	Apa-apa pindaan tidak boleh menjejaskan hak dan kewajipan yang berbangkit daripada atau yang berdasarkan Perjanjian ini sebelum atau hingga tarikh semakan, ubah suaian atau pindaan itu.

KLAUSA 31
KERAHSIAAN
31.1	Semua maklumat termasuk maklumat terperingkat dan data-data yang berkaitan yang dibekalkan oleh UPM berhubung dengan Perjanjian ini tidak boleh  didedahkan oleh Kontraktor, pekerjanya, agen, kontraktor bebas yang dilantik atau mana-mana orang yang diberikuasa atau dilantik bagi maksud pelaksanaan Perkhidmatan kepada orang lain (orang ketiga) tanpa mendapat kebenaran secara bertulis terlebih dahulu dari UPM. 
31.2	Kontraktor adalah bertanggungjawab mematuhi peraturan-peraturan keselamatan yang berkaitan dengan maklumat terperingkat yang diuruskan olehnya dan memastikan pengendalian maklumat terperingkat tersebut adalah mengikut darjah keselamatan yang diberi kepadanya.

KLAUSA 32
UNDANG-UNDANG
Perjanjian ini hendaklah ditafsirkan sebagai mengikut dan dikawal menurut Undang-Undang Malaysia.
KLAUSA 33
IKATAN PERJANJIAN
Perjanjian ini hendaklah mengikat agen-agen, wasi-wasi, pentadbir-pentadbir dan penama pindah milik perniagaan Kontraktor.
KLAUSA 34
MASA
Masa di mana-mana disebutkan dalam Perjanjian ini adalah mustahak dan merupakan inti pati kepada Perjanjian ini.

KLAUSA 35
DUTI SETEM
Kontraktor hendaklah menanggung sepenuhnya segala perbelanjaan bagi bayaran duti setem dan perbelanjaan sampingan yang terlibat serta apa-apa kos berkaitan bagi penyediaan Perjanjian ini. 

KLAUSA 36
IKLAN
Tiada iklan mengenai Perjanjian ini boleh disiarkan dalam sebarang akhbar, majalah atau media pengiklanan yang lain atau didedahkan kepada mana-mana pihak, melainkan jika pengiklanan atau pendedahan itu dipersetujui dan diluluskan oleh UPM secara bertulis

KLAUSA 37
EJEN
Kontraktor tidak boleh dalam apa jua hal keadaan menurut Perjanjian ini bertindak atau mengemukakan dirinya dengan apa jua cara sebagai ejen kepada UPM bagi apa-apa jua maksud.

KLAUSA 38
GANGGUAN DAN EKSPLOITASI SEKSUAL

38.1   Pihak-pihak hendaklah memastikan bahawa semua pekerjanya, kontraktornya, ejennya, prinsipalnya dan orang-orang lainnya yang berkaitan yang menyediakan perkhidmatan, membekalkan barang dan / atau melaksanakan apa-apa perkara yang berkaitan dengan Perjanjian ini mematuhi semua bahagian yang relevan dalam Dasar UPM mengenai Tolak Ansur Sifar Mengenai Perbuatan Gangguan Seksual, dan peraturan, polisi, prosedur, garis panduan dan syarat keperluan lain yang terpakai sebagaimana yang dikemas kini oleh UPM dari semasa ke semasa.

38.2    Dalam keadaan mana-mana Pihak-Pihak dan/atau pekerjanya, kontraktornya, ejennya, prinsipalnya dan orang-orang lain yang berkaitan menolak, gagal dan/atau cuai mematuhi peruntukan yang dinyatakan dalam Klausa ini, Pihak yang tidak ingkar boleh mengambil apa jua tindakan yang dianggap perlu.

-(Tiada apa-apa catatan selepas garisan di muka surat ini)











PADA MENYAKSIKAN HAL DI ATAS Pihak-Pihak kepada Perjanjian ini telah menurunkan tandatangan dan meterai mereka masing-masing pada hari dan tahun yang tersebut di atas.


DITANDATANGANI oleh		]
Bagi pihak Universiti Putra Malaysia		]
		]
		]

Di hadapan 		]


	
Tandatangan Saksi :			]
Nama :					]
No. Kad Pengenalan :		]






DITANDATANGANI oleh		]
Bagi pihak PEMILIK		]
Nama :					]
No. Kad Pengenalan :			]
Cop Syarikat :		]



Di hadapan 		]


	
Tandatangan Saksi :			]
Nama :					]
No. Kad Pengenalan :			]
Cop Syarikat :		]






Jadual A (1)

BUTIRAN UPM

	Nama Pihak
	UNIVERSITI PUTRA MALAYSIA

	Pusat Tanggungjawab
	(SILA MASUKKAN NAMA PTJ)

	No. Telefon
	(SILA MASUKKAN NO TELEFON PTJ)

	No. Faks
	-

	Alamat e-mel
	(SILA MASUKKAN EMEL PENTADBIR KONTRAK)

	Nama pegawai berkenaan dengan Perjanjian ini
	(SILA MASUKKAN NAMA PENTADBIR KONTRAK)



























Jadual A (2)

BUTIRAN SYARIKAT

	
Nama Syarikat

	(SILA MASUKKAN NAMA SYARIKAT)

	
No. Pendaftaran Syarikat

	(SILA MASUKKAN NO PENDAFTARAN SYARIKAT) 

	
Penubuhan Syarikat (di bawah Akta Syarikat 2016 atau di bawah Akta Pendaftaran Perniagaan 1956 [Akta 197])

	(SILA MASUKKAN AKTA YANG BERKAITAN)

	
Alamat Syarikat



	(SILA MASUKKAN ALAMAT SYARIKAT)

	
No. Telefon

	
(SILA MASUKKAN NO TELEFON SYARIKAT)

	
No. Faks

	
(SILA MASUKKAN NO FAX SYARIKAT)

	
Alamat email

	
(SILA MASUKKAN EMEL SYARIKAT)

	
Nama pegawai berkenaan dengan Perjanjian ini

	(SILA MASUKKAN NAMA WAKIL SYARIKAT)










Jadual B

[Klausa 3.1]

TEMPOH PERJANJIAN, TARIKH BERKUATKUASA DAN TARIKH PENAMATAN

	
BUTIRAN
	
PERKARA
	
TEMPOH / TARIKH


	
1.
	
Tempoh Perjanjian 

	
(SILA MASUKKAN TEMPOH PERJANJIAN) 

	
2.
	
Tarikh Berkuatkuasa

	
(SILA MASUKKAN TARIKH MULA KONTRAK)

	
3.
	
Tarikh Penamatan

	
(SILA MASUKKAN TARIKH TAMAT KONTRAK)



















Jadual C  (1) (a)
[Klausa 4.1 ]

BAYARAN BULANAN

	Bil.
	Model mesin
	Jumlah
	Bulan
	Sewa Bulanan
	Jumlah Keseluruhan

	
1.

	(SILA MASUKKAN MAKLUMAT BEKALAN)
	
	
	
	

	JUMLAH BESAR
	



Nota: Sewa bulan adalah termasuk Cukai Barang dan Perkhidmatan (GST), Cukai Jualan dan Perkhidmatan (SST) dan cukai-cukai lain yang dikenakan oleh Kerajaan, dari semasa ke semasa sekiranya ada.





 
Jadual C  (1) (b)
[Klausa 4.1 ]

NILAI PERJANJIAN 

	Nilai Perjanjian
 (dalam perkataan)
	Ringgit Malaysia : ........................................ Sahaja

	Nilai Perjanjian
(dalam angka)
	Ringgit Malaysia : RM…………………..



Nota : Perkataan “sahaja” hendaklah dimasukkan di akhir Nilai Perjanjian dalam perkataan dan Nilai Perjanjian dalam angka.










Jadual D
[Klausa 6.1 dan 6.2 ]

BON PELAKSANAAN

	Nilai Bon Pelaksanaan 
(dalam perkataan)
	
(SILA MASUKKAN NILAI BON PELAKSANAAN) (JIKA BERKAITAN)

	Nilai Bon Pelaksanaan 
(dalam angka)
	(SILA MASUKKAN NILAI BON PELAKSANAAN) (JIKA BERKAITAN)

	Tarikh kuat kuasa bon pelaksanaan
	(SILA MASUKKAN TARIKH MULA KUAT KUASA BON PELAKSANAAN) (JIKA BERKAITAN)

	Tarikh tamat bon pelaksanaan
	(SILA MASUKKAN TARIKH TAMAT BON PELAKSANAAN) (JIKA BERKAITAN)





























LAMPIRAN-LAMPIRAN PERJANJIAN

	
LAMPIRAN

	
PERKARA

	Lampiran A                   
	
Surat setuju terima


	Lampiran B
	
Spesifikasi Peralatan


	Lampiran C
	
Lokasi Peralatan


	Lampiran D
	
Kerja-kerja penyelenggaraan dan pembaikan Peralatan



































SURAT SETUJU TERIMA

LAMPIRAN A



































SPESIFIKASI PERALATAN

LAMPIRAN B





































LAMPIRAN B

SPESIFIKASI PERALATAN

(SILA MASUKKAN MAKLUMAT BEKALAN DI BAWAH)


	NAMA MODEL
	

	TYPE
	

	KOD MODEL
	

	TANGKI PANAS
	

	TANGKI SEJUK
	

	TANGKI SUHU BILIK
	

	SAIZ TINGGI
	

	SAIZ LEBAR
	

	SAIZ SISI
	

	BERAT
	

	POWER CONSUMPTION COLD
	

	POWER CONSUMPTION HOT
	


























LAMPIRAN C


LOKASI PERALATAN

















































LAMPIRAN C

LOKASI PENGHANTARAN DAN PEMASANGAN

(SILA MASUKKAN LOKASI PENGHANTARAN DAN PEMASANGAN BEKALAN)

	BIL
	LOKASI
	JENIS
	NO SIRI 

	1.
	
	
	

	2.
	
	
	

	3. 
	
	
	

	4.
	
	
	

	5.
	
	
	

	6.
	
	
	

	7.
	
	
	

	8.
	
	
	

	9.
	
	
	

	10.
	
	
	

	11.
	
	
	

	12.
	
	
	

	13.
	
	
	





















LAMPIRAN D







KERJA-KERJA PENYELENGGARAAN DAN PEMBAIKAN PERALATAN












































LAMPIRAN D

KERJA-KERJA PENYELENGGARAAN DAN PEMBAIKAN PERALATAN

(SILA MASUKKAN MAKLUMAT BEKALAN DI BAWAH)


a) Penggantian Penapis Air

	Bil
	Filter
	Tempoh Penggantian

	1.
	
	

	2.
	
	

	3.
	
	

	4.
	
	





b) Pemeriksaan dan Kemudahan Lain

	1.
	Servis Pemeriksaan Tangki Percuma
	

	2.
	Servis Pemeriksaaan Mesin Percuma
	

	3.
	Servis Penukaran Filter Percuma
	

	4.
	Servis Kemudahan Pemindahan Mesin Percuma (Jika Perlu)
	








1

